
ԱՄՓՈՓԱԹԵՐԹ

 «Մշակութային արժեքների արտահանման և ներմուծման մասին» Հայաստանի Հանրապետության օրենքում 
փոփոխություններ և լրացում կատարելու մասին» և «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերի փաթեթի վերաբերյալ ներկայացված դիտողությունների և առաջարկությունների
	հ/հ
	Առաջարկության հեղինակը, գրության ամսաթիվը, գրության համարը


	Առաջարկության բովանդակությունը
	Եզրակացու-

թյուն
	Կատարված փոփոխությունը

	1.
	ՀՀ միջազգային տնտեսական ինտեգրման և բարեփոխումների նախարարության
20.11.2015 թ.
N 01/1565-15 գրություն
	«Մշակութային արժեքների արտա-հանման և ներմուծման մասին» Հայաստանի Հանրապետության օրենքում փոփոխություններ և լրացում կատարելու մասին» և «Պետական տուրքի մասին» Հայաստանի Հանրապետության օրեն-քում փոփոխություններ կատարելու մասին» Հայաստանի Հանրապետության օրենքների նախագծերին հավանություն տալու մասին» Հայաստանի Հանրապետության կառավարության արձանագրային որոշման նախագծի վերաբերյալ դիտողություններ և առաջարկություններ չունենք:


	Ընդունվել է ի գիտություն:
	

	2.
	ՀՀ աշխատանքի և սոցիալական հարցերի նախարարության
23.11.2015 թ.

N  ԱԱ/ՀՄ-2-2/10390-15 գրություն
	«Մշակութային արժեքների արտա-հանման և ներմուծման մասին» Հայաս-տանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի և «Պետական տուրքի մասին» Հայաստանի Հանրապետության օրեն-քում փոփոխություններ կատարելու մասին» ՀՀ օրենքների նախագծերի (այսուհետ` նախագծեր) սոցիալական պաշտպանության ոլորտում կարգա-վորման ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010 թվականի հունվարի 14-ի թիվ 18-Ն որոշման համաձայն:

Նախագծերի սոցիալական պաշտպա-նության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագծերը`

ա) ռազմավարական կարգա-վորման ազդեցության տեսանկյունից ունեն չեզոք ազդեցություն.

բ) շահառուների վրա կարգա-վորման ազդեցության տեսանկյունից ունեն չեզոք ազդեցություն:

Հայտնում եմ նաև, որ նախագծերի վերաբերյալ դիտողություններ և առաջարկություններ չունենք:


	Ընդունվել է ի գիտություն:
	

	3.
	ՀՀ առողջապահության նախարարության

19.11.2015 թ.

N  ԱՄ/11.1/13351-15 գրություն
	Ի կատարումն ՀՀ վարչապետի` 18.11.2015թ. թիվ 02/14.4/19630-15 հանձնարարականի, ուսումնասիրելով «Մշակութային արժեքների արտահանման և ներմուծման մասին» Հայաստանի Հանրապետության օրենքում փոփոխություններ և լրացում կատարելու մասին», «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքների նախագծերը, հայտնում եմ, որ դիտողություններ և առաջարկություններ չկան:

Միաժամանակ հայտնում եմ, որ Նախագծերի ընդունման անհրա-ժեշտության հիմնավորման մեջ հղում է կատարվում ԵՏՄ-ի կոլեգիայի 2012 թվականի օգոստոսի 16-ի N 134 որոշմամբ հաստատված N 1 հավելվածի «2.20. Մաք​սա​յին միության մաքսային սահմանով մշակութային արժեքների, ազգային արխիվային ֆոնդերի, բնօրինակ արխիվային փաստաթղթերի արտահանման սահմանափակումները» կետի դրույթներին, մինչդեռ Եվրա-սիական տնտեսական հանձնաժողովի կոլեգիայի սույն որոշման 1-ին հավել-վածի 2.20 կետում տրված է այն մշակու-թային արժեքների, ազգային արխիվային ֆոնդերի, բնօրինակ արխիվային փաստաթղթերի ցանկը, որոնց արտա-հանումը Եվրասիական տնտեսական միության մաքսային սահմանով սահմանափակ է:

Ինչ վերաբերում է Եվրասիական տնտեսական միության մաքսային սահմանով նշված ապրանքների տեղա-փոխման կարգին, ապա այն սահ-մանվում է Եվրասիական տնտեսական հանձնաժողովի Կոլեգիայի 2015 թվա-կանի ապրիլի 21-ի թիվ 30 որոշման Հավելված 8-ով հաստատված կարգով:

«Մշակութային արժեքների արտա-հանման և ներմուծման մասին» Հայաս-տանի Հանրապետության օրենքում փոփոխություններ և լրացում կատարելու մասին», «Պետական տուրքի մասին» Հայաստանի Հանրապետության օրեն-քում փոփոխություններ կատարելու մա-սին» ՀՀ օրենքների նախագծերի ընդու-նումն առողջապահության բնագավառի վրա ազդեցություն չի ունենա:


	Ընդունվել է ի գիտություն:
	

	4.
	ՀՀ բնապահպանության նախարարության
24.11.2015 թ.

N  1/05.3/12477-15 գրություն
	«Մշակութային արժեքների արտա-հանման և ներմուծման մասին» Հայաս-տանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի և «Պետական տուրքի մասին» Հայաստանի Հանրապետության օրեն-քում փոփոխություններ կատարելու մասին» Հայաստանի Հանրապետության օրենքի նախագծերի (այսուհետ` Օրենքներ) ընդունման արդյունքում շրջակա միջավայրի oբյեկտների`  մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքների չընդունման դեպքում շրջակա միջավայրի oբյեկտների վրա բացասական հետևանքներ չեն առաջանա:

3.Օրենքները բնապահպանության ոլոր-տին չեն առնչվում, ոլորտը կանոնա-կարգող իրավական ակտերով ամրա-գըրված uկզբունքներին և պահանջներին չեն  հակասում: 

Օրենքների կիրարկման արդյունքում բը-նապահպանության բնագավառում  կան-խատեuվող հետևանքների գնահատման և վարվող քաղաքականության համեմա-տական վիճակագրական վերլուծութ-յուններ կատարելու անհրաժեշտությունը բացակայում  է:
Միաժամանակ հայտնում եմ, որ ՀՀ բնապահպանության նախարարությունը վերոնշյալ օրենքների նախագծերի վերաբերյալ առաջարկություններ և առարկություններ չունի:
	Ընդունվել է ի գիտություն:


	

	5.
	ՀՀ տարածքային կառավարման և արտակարգ իրավիճակների նախարարություն
26.11.2015թ.

N 1/06.3/17328-15
գրություն
	«Մշակութային արժեքների արտահանման և ներմուծման մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրնեքի նախագծի վերաբերյալ ՀՀ տարածքային կառավարման և արտակարգ իրավիճակների նախարարությունն առաջարկում է Օրենքի 2-րդ հոդվածում «ազգային արխիվային ֆոնդերի փաստաթղթեր» բառերը փոխարինել «Հայաստանի Հանրապետության արխիվային հավաքածուի փաստաթղթեր» բառերով, քանի որ «Արխիվային գործի մասին» ՀՀ օրենքով սահմանված է «ՀՀ արխիվային հավաքածուի փաստաթուղթ» հասկացությունը:

«Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի վերաբերյալ առաջարկություններ չկան:


	 Չի ընդունվել:
Ընդունվել է ի գիտություն:
	 ԵՏՀ կոլեգիայի 2015 թվականի ապրիլի 21-ի «Ոչ սակագնային կարգավոր-ման մասին» N 30 որոշման N 1 հավելվածի 2.20-րդ կետով հստակ սահմանվում է ԵՏՄ տարածքով սահմա-նափակումների ենթակա  մշակութային արժեքների, ազգային արխիվային ֆոնդերի փաստաթղթերի, արխիվային բնօրինակ փաստաթղթերի վերա-բերյալ դրույթ:



	6.
	ՀՀ արդարադատության նախարարություն
25.11.2015թ.

N 01/14/14571-15
գրություն
	1. Նախագիծը համապատասխանում է Հայաստանի Հանրապետության Սահմանադրությանը: 
2. Նախագիծը համապատասխանում է հավասար իրավաբանական ուժ ունեցող իրավական այլ ակտերի դրույթներին: 
3. Նախագծում իրավական այլ ակտերի նորմերի անհարկի կրկնություններ առկա չեն: 

4. Նախագծում անհրաժեշտ բոլոր հարցերը կարգավորված են: 
5. Նախագծում առկա են պարզաբանման և խմբագրման կարիք ունեցող դրույթներ: Այսպես՝ նախագծի 3-րդ հոդվածը սահմանում է. «Պարզեցված կարգով` առանց արտահանման իրավունքի եզրակացության (թույլատրող փաստաթղթի) կամ լիազորված պետական մարմնի կնիքով վավերացված լուսանկարի, արտահանման են ենթակա սույն օրենքի 8-րդ հոդվածի 1-ին մասի 5-րդ կետով նախատեսված ցանկով սահմանափակումների ոչ ենթակա մշակութային արժեքները և մշակութային նշանակության առարկաները, բացառությամբ սույն օրենքի 5-րդ հոդվածի 1-ին մասով նախատեսված դեպքերի և Հայաստանի Հանրապետության կառավարության հաստատած ցանկում ընդգրկված մահացած հեղինակների ստեղծագործությունների:»: Այդ առումով անհրաժեշտ է նկատի ունենալ, որ նախագծի 2-րդ հոդվածով նոր խմբագրությամբ է շարադրվում «Մշակութային արժեքների արտահանման և ներմուծման մասին» Հայաստանի Հանրապետության օրենքի /այսուհետ՝ օրենք/ 8-րդ հոդվածի 1-ին մասի 5-րդ կետը, որի համաձայն՝ լիազորված պետական մարմինը հաստատում է Հայաստանի Հանրապետության մաքսային տարածքով փոխադրման համար սահմանափակումների ենթակա մշակութային արժեքների, այլ ոչ թե սահմանափակումների ոչ ենթակա մշակութային արժեքների ցանկը: Հետևապես, նախագծի 2-րդ և 3-րդ հոդվածների դրույթներն անհրաժեշտ է վերանայել և խմբագրել՝ համապատասխանեցնելով միմյանց:
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
7. Օրենսդրական տեխնիկայի կանոնները մասամբ պահպանված չեն: Այսպես՝ 

1/ նախագծի 1-ին հոդվածում «3-րդ հոդվածի 8-րդ մասում» բառերն անհրաժեշտ է փոխարինել «3-րդ հոդվածի 1-ին մասի 7-րդ պարբերությունում» բառերով՝ նկատի ունենալով օրենքի 3-րդ հոդվածի, ինչպես նաև «Իրավական ակտերի մասին» ՀՀ օրենքի 41-րդ հոդվածի պահանջները,

2/ նախագծի 2-րդ հոդվածի 2-րդ մասում «5.1.» թիվն անհրաժեշտ է փոխարինել «5.1)» թվով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 6-րդ մասի պահանջները, որոնց համաձայն` իրավական ակտում կատարվող փոփոխությունների կամ լրացումների ձևը /տեսքը/ պետք է համապատասխանի փոփոխվող կամ լրացվող իրավական ակտի ձևին /տեսքին/: 
8. Նախագիծն անհրաժեշտ է համաձայնեցնել ՀՀ միջազգային տնտեսական ինտեգրման և բարեփոխումների նախարարության, ՀՀ տարածքային կառավարման և արտակարգ իրավիճակների նախարարության և ՀՀ ֆինանսների նախարարության հետ:

9. Նախագիծն  անհրաժեշտ է համապատասխանեցնել սույն եզրակացության 5-րդ, 7-րդ և 8-րդ կետերին:
««Մշակութային արժեքների արտահանման և ներմուծման մասին» Հայաստանի Հանրապետության օրենքում փոփոխություններ և լրացում կատարելու մասին» և ««Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չեն պարունակում:

	Ընդունվել է:
Ընդունվել է:
Ընդունվել է:

Ընդունվել է
ի գիտություն:
Ընդունվել է ի գիտություն:
	Կատարվել է համապա-տասխան փոփոխություն:
Կատարվել է համապա-տասխան փոփոխություն:

Կատարվել է համապա-տասխան փոփոխություն:



	7.
	ՀՀ էկոնոմիկայի նախարարության
26.11.2015թ.

N 01/14.2.2/9390-15 գրություն
	Համաձայն «Հայաստանի Հանրապետության` Եվրասիական տնտեսական միության մասին 2014 թվականի մայիսի 29-ի Պայմանագրին միանալու մասին Պայմանագրի 2-րդ հոդվածի` Եվրասիական տնտեսական միության մարմինների ակտերը, ինչպես նաև Եվրասիական տնտեսական բարձրագույն խորհրդի (Եվրասիական տնտեսական ընկերակցության միջպետական խորհրդի (Մաքսային միության բարձրագույն մարմնի)) որոշումները, Եվրասիական տնտեսական հանձնաժողովի (Մաքսային միության հանձնաժողովի) որոշումները, որոնք գործում են Պայմանագիրն ուժի մեջ մտնելու ամսաթվից` ենթակա են կիրառման Հայաստանի Հանրապետության տարածքում, ինչը հիմք է հանդիսացել ՀՀ կառավարության 2014 թվականի դեկտեմբերի 25-ի N 1524 որոշմամբ ոչ սակագնային կարգավորման ոլորտում լիազորություններ ունեցող պետական մարմինների կողմից ընդունելու համապատասխան իրավական ակտերը, որոնք ուղղված են եղել նշված ոլորտում Եվրասիական տնտեսական միության նորմերի կիրառման ապահովմանը:


Միաժամանակ, հարկ է նշել, որ համաձայն Եվրասիական տնտեսական միության մասին Պայմանագրի դրույթների` Հայաստանի Հանրապետությունը Եվրասիական տնտեսական միությանը միանալուց հետո Եվրասիական տնտեսական միությունում ընդունված բոլոր իրավական ակտերն ենթակա են ուղղակի կիրառման Հայաստանի Հանրապետությունում և լրացուցիչ իրավական ակտերի ընդունման անհրաժեշտությունը բացակայում է:

Հաշվի առնելով վերոգրյալը, ինչպես նաև այն, որ Եվրասիական տնտեսական միության մաքսային տարածքով փոխադրման համար սահմանափակումների ենթակա մշակութային արժեքների, ազգային արխիվային ֆոնդերի փաստաթղթերի, արխիվային բնօրինակ փաստաթղթերի նոր ցանկը հաստատված է Եվրասիական տնտեսական հանձնաժողովի կոլեգիայի 2015 թվականի ապրիլի 21-ի N 30 որոշմամբ` առաջարկում ենք «Մշակութային արժեքների արտահանման և ներմուծման մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագծից հանել 2-րդ հոդվածի    1-ին մասը:

«Մշակութային արժեքների արտահանման և ներմուծման մասին» Հայաստանի Հանրապետության օրենքում փոփոխություններ և լրացում կատարելու մասին»,  «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքների նախագծերի (այսուհետ` Նախագիծ)` գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:


Գնահատման նախնական փուլում պարզ է դարձել, որ Նախագծով Եվրասիական տնտեսական միությանը Հայաստանի Հանրապետության ան​դամակցությամբ պայմանավորված` առաջարկվում է մշակութային արժեքների և մշակութային նշանակության առարկաների արտահանաման կամ ժամանակավոր արտահանման վկայագիրը փոխարինել եզրակացությամբ, ինչպես նաև ամրագրվում է լիազոր մարմնի` ՀՀ մաքսային տարածքով փոխադրման համար սահմանափակումների ենթակա մշակութային արժեքների, ազգային արխիվային ֆոնդերի փաստաթղթերի, արխիվային բնօրինակ փաստաթղթերի ցանկը հաստատելու պարտավորությունը, և Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվի: 
«Մշակութային արժեքների արտահանման և ներմուծման մասին» Հայաստանի Հանրապետության օրենքում փոփոխություններ և լրացում կատարելու մասին» և «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքների նախագծերով (այսուհետ` Նախագծեր) կատարվում են մի շարք փոփոխություններ, մասնավորապես` մշակութային արժեքների և մշակութային նշանակության առարկաների արտահանաման կամ ժամանակավոր արտահանման վկայագրի փոխարեն նախատեսվում է տրամադրել եզրակացություն (թույլատրող փաստաթուղթ):
 Նախագծերով կարգավորվող շրջանակներն առնչվում են մշակութային արժեքների և մշակութային նշանակության առարկաների շուկայի հետ, սակայն Նախագծերի ընդունմամբ նշված շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:


	Չի ընդունվել: 
Ընդունվել է ի գիտություն:
Ընդունվել է ի գիտություն:
Ընդունվել է ի գիտություն:


	«Մշակութային արժեքների արտահանման և ներմուծ-ման մասին» Հայաստանի Հանրապետության օրեն-քում փոփոխություններ և լրացում կատարելու մասին» և «Պետական տուրքի մասին» Հայաստա-նի Հանրապետության օրենքում փոփոխություն-ներ կատարելու մասին» Հայաստանի Հանրապե-տության օրենքների նախագծերի ընդունման համար հիմք են հանդիսացել   ԵՏՀ
կոլեգիայի 2015 թվականի ապրիլի 21-ի «Ոչ սակագնային կարգավոր-ման մասին» N 30  որոշումը և ՀՀ կառավարու-թյան 2014 թվականի դեկտեմբերի 25-ի N 1524-Ն
որոշումը, վերջինիս համա-ձայն լիազոր մարմինները հաստատում են իրենց համակարգման ոլորտում գտնվող երրորդ երկրների հետ սահմանափակումների ենթակա ապրանքների ներմուծման և (կամ) արտահանման  անհրա-ժեշտ իրավական ակտերը:



	8.
	ՀՀ ֆինանսների նախարարության
27.11.2015

N 01/2-4/37097-15 գրություն
	Նախագծերի փաթեթով նախատեսվում է ՀՀ օրենսդրությամբ սահմանել, որ մշա​կու​թային նշանակության առարկաների, ազգային արխիվային ֆոնդերի փաստաթղթերի կամ արխիվային բնօրինակ փաստաթղթերի արտահանման կամ ժամանակավոր արտա​հան​ման վկայագրի փոխարեն այսուհետ տրամադրվելու է եզրակացություն (թույլատրող փաստաթուղթ): Արդյունքում ստացվում է, որ ՀՀ տարածքից ցանկացած այլ պետության տարածք վերոնշյալ ապրանքների արտահանումը կամ ժամանակավոր արտահանումը իրականացվելու է միայն եզրակացության հիման վրա:

Վերոգրյալի կապակցությամբ հայտնում ենք, որ նման կարգավորումները հակասում են ԵՏՄ օրենսդրությանը, հաշվի առնելով այն հանգամանքը, որ ԵՏՀ կոլեգիայի 2015 թվականի ապրիլի 21 թիվ 30 որոշման 8-րդ հավելվածով սահմանված՝ ԵՏՄ մաքսային տարածքից վերո​նշյալ ապրանքների արտահանման կարգի համաձայն, ապրանքները ԵՏՄ մաքսային տարած​քից արտահանվում են լիցենզիայի հիման վրա, իսկ ժամանակավոր արտահանվում են եզրա​կացության թույլատրող փաստաթղթի հիման վրա:

Հաշվի առնելով վերոգրյալը՝ հայտնում ենք, որ նախագծերի փաթեթով կատարվող փոփո​խու​​թյուն​ներով անհրաժեշտ է հստակեցնել, որ «Մշակութային արժեքների արտահանման և ներ​մուծ​ման մասին» ՀՀ օրենքով սահմանված ընթացակարգերը վերաբերելու են միայն ՀՀ տարած​քից ԵՏՄ անդամ այլ պետությունների տարածք ապրանքների տեղափոխմանը: 

Միաժամանակ, հնարավոր տարընկալումներից և իրավական խառնաշփոթից խուսա​փելու նպատակով, առաջարկում ենք նախատեսել, որ ՀՀ տարածքից ԵՏՄ տարածք ապրանք​ների տեղափոխումն իրականացվում է լիազոր մարմնի կողմից տրվող վկայագրի հիման վրա՝ հաշվի առնելով այն հանգամանքը, որ երրորդ պետություններ ապրանքների արտահանման դեպ​քում տրվելու են ինչպես լիցենզիաներ, այնպես էլ եզրակացություններ:

Առաջարկում ենք նաև «Մշակութային արժեքների արտահանման և ներմուծման մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ օրենքի նախագծի 2-րդ հոդվածի 1-ին մասում «Հայաստանի Հանրապետության մաքսային տարածքով» բառերը փոխարինել «Հայաստանի Հանրապետության տարածքով» բառերով:

Վերոնշյալ առաջարկություններով պայմանավորված՝ գտնում ենք, որ «Պետա​կան տուրքի մասին» ՀՀ օրենքի 7-րդ հոդվածի 1-ին մասի «ը» կետում, 17-րդ հոդվածում և 27-րդ հոդվածում «վկայագիր» բառը անհրաժեշտ է ոչ թե փոխարինել «եզրակացություն թույլատրող փաստա​թուղթ» բառերով, այլ այդ բառից հետո անհրաժեշտ է ավելացնել «եզրա​կա​ցու​թյուն կամ լիցեն​զիա» բառերը: Այդ դեպքում հնարավոր կլինի պետական տուրքի միաս​նա​կան դրույքաչափ կիրառել ինչպես ԵՏՄ անդամ պետություններ, այնպես էլ երրորդ պետու​թյուններ ապրանքների արտահանումը թույլատրող համապատասխան փաստաթղթի տրա​մադր​ման համար:

  Նախագծերի փաթեթով նախատեսվում է սահմանել, որ մշակութային նշանակության առարկաների արտահանման կամ ժամանակավոր արտահանման վկայագրի փոխարեն այսու​հետ տրամադրվելու է եզրակացություն (թույլատրող փաստաթուղթ): Միաժամանակ, նախա​տես​վում է սահմանել, որ լիազոր մարմինը հաստատում է Հայաստանի Հանրապետության տարած​քով փոխադրման համար սահմանափակումների ենթակա մշակութային արժեքների, ազգային արխիվային ֆոնդերի փաստաթղթերի, արխիվային բնօրինակ փաստա​թղթերի ցանկը: 
Ելնելով վերոշարադրյալից, գտնում ենք, որ օրենքների նախագծերի փաթեթի ընդունումը ՀՀ պետա​կան բյու​ջեի, ինչպես նաև ՀՀ համայնքների բյուջեների եկա​մուտների և ծախսերի վրա կունենա չեզոք ազդե​​ցու​թյուն:


	Չի ընդունվել: 
Ընդունվել է ի գիտություն:
	ՀՀ տարած​քից ԵՏՄ անդամ այլ պետություններ ապրանքների արտահանու-մը կամ ժամանակավոր արտահանումը ազատ  է (չի նախատեսում որևէ թույլատրող փաստա-թուղթ), իսկ ինչ վերաբերում է  եզրակացու
թյան (թույլատրող փաստա
թուղթ) տրամադրմանը, ապա այն նախատեսված է երրորդ երկրներ ապրանք-ների արտահանման համար: Բացի այդ, մշակութային արժեքները կամ մշակութային նշանակության առարկա-ները առևտրային նպատա-կով  արտահանման դեպ-քում է միայն տրամադրվում լիցենզիա, ինչն էլ սահման-ված է ԵՏՀ կոլեգիայի 2015 թվականի ապրիլի 21-ի թիվ 30 որոշման 8-րդ հավել-վածով և ՀՀ կառավա-րության 2014 թվականի դեկտեմբերի 25-ի N 1524-Ն

որոշմամբ հաստատված շրջանակային կարգով, որով սահմանվում է «լիցենզիա» հասկացու-թյունը, համաձայն որի լիցենզիան  տրամադրվում է միայն առևտրային նպատակով: Ի դեպ` նշենք, որ մինչ օրս ոչ մի ֆիզիկական կամ իրավա-բանական անձ չի դիմել մշակութային արժեքների արտահանման գործակա-լություն` մշակութային արժեքները կամ մշակու-թային նշանակության ապրանքները առևտրային նպատակով արտահանելու համար:  Միաժամանակ, նմանատիպ ապրանքների արտահանման անհրա-ժեշտության դեպքում լիազոր մարմնի կողմից հաստատվել է նաև լիցենզիայի ձևը, որի տրամադրման ընթացա-կարգը կարգավորվում է ՀՀ կառավարության 2014 թվականի դեկտեմբերի 25-ի N 1524-Ն որոշմամբ հաս-տատված շրջանակային կարգով:    

